
Allahu su najdraže četiri riječi - poznati zikr poslije namaza:
subhanallah, vel-hamdulillah, ve la ilahe illallah, vallahu ekber. 

Subhanallahi 100 puta – 1,5 minuta
Ko u toku dana kaže stotinu puta bit će mu upisano hiljadu dobrih djela ili 

izbrisano hiljadu njegovih grešaka. (Hadis bilježi Muslim) 
Prijevod: Slavljen je Allah

Subhanallahi ve bi hamdihi  100 puta – 2,5 minute
Ko kaže u toku jednog dana sto puta: Subhanallahi ve bi hamdihi oprošteni 

su mu grijesi, pa makar ih bilo kao morske pjene. (Hadis bilježi Buhari) 
Prijevod: Slavljen je Allah i Njemu pripada sva hvala

La havle ve la kuvvete illa billah 100 puta – 3 minute
Ove riječi su jedna od džennetskih riznica. (Hadis bilježi Muslim) 

Prijevod: Nema moći ni snage osim kod Allaha 

La ilahe illallahu vahdehu la šerike lehu, lehul mulku ve lehul
hamdu ve huve alla kulli šej’in kadir 

100 puta – 9 minuta
Ko u jednom danu kaže stotinu puta ove riječi, kao da je oslobodio deset robova,

upiše mu se stotinu dobrih djela i pobriše stotinu loših. Biće mu zaštita od šejtana
toga dana sve dok ne omrkne. Niko neće učiniti bolje od onoga što je on uradio,

osim onoga ko to više puta izgovori. (Hadis bilježi Muslim) 
Prijevod: Nema Boga osim Allaha, On nema sudruga. Njemu pripada sva

 vlast i sva hvala, i On je svemoćan

ZIKR



Estagfirullah 100 puta i više - 2 minute
Muhammed, a.s. je tražio oprost najmanje 100 puta dnevno u

različitim formama. Traženjem oprosta stječe se Allahova milost,
povećava se nafaka i rješavaju se problemi. Poslanik, a.s. je,

obraćajući se svojim ashabima, rekao: „Tako mi Onoga u Čijoj ruci
je moja duša, nema nijednog vjernika koji prouči ovu dovu, a da mu
Allah, neće dati izlaz iz situacije u kojoj se nalazi. To je dova moga

brata Zunnuna (Junusa), alejhis-selam: „La ilahe illa ente
subhaneke inni kuntu minez-zalimin“/Nema Boga osim tebe,

Slavljen neka Si, ja sam se prema sebi ogriješio.

Hasbijellahu la ilahe illa huve alejhi tevekkeltu ve huve
rabbul-aršil-azimi 7 puta – 50 sekundi

"Onaj ko sedam puta kaže ove riječi, kada osvane i zamrkne, biće
mu dovoljno da riješi dunjalučke i ahiretske brige.“ (Tirmizi)

Prijevod: Dovoljan mi je Allah - nema drugog boga mimo Njega, na
Njega se oslanjam, On je Gospodar Arša Veličanstvenog

NAPOMENA: Potrebno je da zikr ne bude puko ponavljanje
određenih riječi bez razmišljanja o njihovom značenju ili

ponavljanje uz odsustvo svijesti o Allahu, dž.š. Izgovor ovih riječi
prati djelo, odnosno bogobojaznost koja se sastoji od izbjegavanja
onoga čime Allah, dž.š. nije zadovoljan i izvršavanja onoga što je

On naredio.

